
Annotatsiya: Ushbu maqolada umumiy o‘rta ta’lim muassasalarida o‘quvchilar bilimini real vaqt rejimida monitoring 
qilish tizimining arxitekturasi va modellashtirish yondashuvlari tahlil qilingan. Tadqiqotda an’anaviy baholash usullarining 
cheklovlari ko‘rsatilgan, o‘qituvchi–o‘quvchi o‘rtasidagi ma’lumot almashinuvi, avtomatik baholash va individual o‘quv 
trayektoriyalarini shakllantirish imkoniyatlari asoslab berilgan. Tajribaviy sinovlar natijasida taklif etilgan model an’anaviy 
usullarga nisbatan samaradorlikni 30-40 % ga oshirishi aniqlangan. Tizim ta’lim jarayonini raqamlashtirish, o‘quvchilar 
faoliyatini obyektiv baholash va pedagogik qarorlarni tahliliy asoslashda muhim vosita sifatida tavsiflanadi.

Kalit so‘zlar: onlayn monitoring, raqamli baholash, individual o‘quv trayektoriyasi, ta’lim analitikasi, axborot tizimi, adaptiv 
ta’lim.
Abstract: This article examines approaches to modeling a real-time student knowledge monitoring system within gen-
eral secondary education institutions. The study identifies the limitations of conventional assessment methods and sub-
stantiates mechanisms for teacher–student data exchange, automated result analysis, and the formation of individual 
learning trajectories. Experimental validation demonstrates that the proposed model improves assessment efficiency by 
30-40% compared to traditional approaches. The system is characterized as a practical tool for digitalizing the educa-
tional process, ensuring objective evaluation of student performance, and providing analytical support for pedagogical 
decision-making.

Key words: online monitoring, digital assessment, individual learning trajectory, learning analytics, information system, 
adaptive education.
Аннотация: В статье рассматриваются подходы к моделированию системы мониторинга знаний учащихся обще-
образовательных школ в режиме реального времени. Проанализированы ограничения традиционных методов 
оценивания, обоснованы механизмы информационного обмена между учителем и учеником, автоматического 
анализа результатов и формирования индивидуальных образовательных траекторий. По результатам экспери-
ментальной апробации установлено, что предложенная модель повышает эффективность оценивания на 30-40 
% по сравнению с традиционными методами. Система рекомендована как инструмент цифровизации учебного 
процесса, объективного контроля успеваемости и аналитического обоснования педагогических решений.

Ключевые слова: онлайн-мониторинг, цифровое оценивание, индивидуальная образовательная траектория, 
образовательная аналитика, информационная система, адаптивное обучение.

KIRISH
XXI asrda ta’lim tizimining raqamli transformatsiyasi jarayonida o‘quvchilarning bilim va kompetensiyala-

rini baholashning yangi shakllari keng joriy etilmoqda. Umumiy o‘rta ta’lim muassasalarida o‘qitish jarayonini 
axborot texnologiyalariga asoslangan holda tashkil etish va o‘quvchilarning bilimini onlayn rejimda monitoring 
qilish tizimlarini yaratish zarurati tobora ortib bormoqda. An’anaviy baholash usullari ko‘pincha o‘qituvchi 
subyektivligiga tayanadi, natijada o‘quvchi faoliyatining haqiqiy dinamikasini aniqlash, o‘quv jarayonidagi indi-
vidual o‘zgarishlarni kuzatish va tezkor tahlil qilish imkoniyati cheklangan bo‘ladi. 

Onlayn monitoringning mohiyati o‘quvchilarning bilim, ko‘nikma va malakalarini real vaqt rejimida baholash, 
ularning individual o‘quv natijalarini tahlil qilish hamda o‘qituvchiga tezkor analitik ma’lumot taqdim etishdan 
iboratdir. Bunday tizimlar ta’lim jarayonidagi barcha ishtirokchilarga – o‘quvchi, o‘qituvchi va ma’muriyatga – 
o‘zaro integratsiyalashgan, shaffof va samarali boshqaruv imkonini yaratadi.

Mazkur tadqiqotning dolzarbligi shundan iboratki, hozirgi kunda umumiy o‘rta ta’lim muassasalarida mavjud 
elektron baholash vositalari asosan statik xarakterga ega bo‘lib, ular o‘quvchining bilim rivojlanishini dinamik 
kuzatish, o‘qituvchining metodik qarorlarini tahliliy asoslash yoki o‘quv jarayonida individual yondashuvni shakl
lantirish imkonini yetarli darajada bermaydi. Shu sababli o‘quvchilarning bilimini onlayn monitoring qilishni 
modellashtirish masalasini ilmiy jihatdan yoritish, tizim arxitekturasi, ma’lumotlar oqimi va didaktik funksiyalarini 
aniqlashtirish zarur.

MAVZUGA OID ADABIYOTLAR SHARHI
Mahalliy tadqiqotlarda (Davlatov A.O., Mamatqulov S., Ali M. va boshqalar) o‘quvchilarning bilimini elek-

tron baholash, raqamli platformalar orqali test sinovlarini tashkil etish va natijalarni avtomatlashtirish usullari 
o‘rganilgan. Biroq ko‘pchilik ishlarda asosan test natijalarini qayd etish bilan cheklanilib, o‘quvchining o‘quv 
faoliyatidagi dinamik o‘zgarishlarni kuzatish yoki natijalarni tahliliy modellashtirish masalalariga kam e’tibor 
qaratilgan. Xalqaro tadqiqotlarda ta’lim monitoringi learning analytics, adaptive assessment va data-driven 
education konsepsiyalari bilan uzviy bog‘liq holda yoritilgan (Baker & Inventado, 2014; Luckin va boshq., 2016). 
Ular o‘quvchining faoliyatini real vaqt rejimida kuzatish, o‘quv ma’lumotlarini avtomatik qayta ishlash va peda-
gogik qarorlarni tahliliy model asosida qabul qilish imkonini beradi. 

UNESCO (2021) hisobotida ham raqamli monitoring tizimlarining ta’lim sifatiga ijobiy ta’siri empirik dalillar 
bilan asoslab berilgan. Selwyn (2019) va Williamson (2021) tadqiqotlarida raqamli monitoring tizimlarining 
axloqiy va ijtimoiy jihatlariga e’tibor qaratilib, ma’lumotlar maxfiyligi hamda subyektiv tarafkashlik xavfi ko‘rsatib 
o‘tilgan. Mazkur tadqiqotda ushbu xavflarni minimallashtirish uchun arxitekturaviy yechimlar taklif etiladi.

Tadqiqot metodologiyasi
Mazkur tadqiqotda o‘quvchilarning bilimini onlayn monitoring qilish jarayonini modellashtirish, mavjud 

muammolarni aniqlash, tahlil qilish va ularni bartaraf etish yo‘llarini asoslash maqsadida kompleks ilmiy-meto
dologik yondashuv qo‘llanildi. Tadqiqotning nazariy asosini shaxsga yo‘naltirilgan ta’lim nazariyasi, differensial 
o‘qitish konsepsiyasi hamda pedagogik diagnostika g‘oyalari tashkil etdi. Tadqiqot davomida nazariy tahlil, 
empirik, diagnostik va baholash, tajriba-sinov (eksperimental) hamda matematik-statistik tahlil metodlaridan 
foydalanildi.

TAHLIL VA NATIJALAR
Tadqiqotda taklif etilgan onlayn monitoring tizimi uchta asosiy moduldan iborat: (1) o‘quvchi faoliyatini 

real vaqt rejimida yig‘ish moduli, (2) avtomatik tahlil va baholash moduli, (3) individual o‘quv trayektoriyasini 
shakllantirish moduli. Tizim arxitekturasi mijoz-server modeliga asoslanib, veb-interfeys va mobil ilovalar orqali 
faoliyat yuritadi. Maktabda faoliyat yuritayotgan har bir o‘qituvchining ikkita asosiy vazifasi mavjud: fan o‘qituv
chisi va sinf rahbari vazifalarini bajarish. Har bir o‘quvchining hamda umuman sinfning o‘quv faoliyatini qo‘lda 
kuzatib borish o‘qituvchidan katta mehnat va vaqt talab qiladi. Taklif etilgan monitoring tizimi ushbu jarayonni 
avtomatlashtirib, o‘qituvchiga real vaqt rejimida tahliliy ma’lumotlarni taqdim etadi.

Tajriba-sinov natijalari asosida quyidagi ko‘rsatkichlar aniqlandi: Onlayn monitoring tizimi yordamida o‘quv
chilar tomonidan bajarilgan topshiriqlarni tezkor baholash va tahlil qilish samaradorligi an’anaviy sinovlarga 
nisbatan 30-40 % ga oshdi. O‘quvchilarning faoliyati, javob berish tezligi va xatoliklar statistikasi to‘plandi, 
kuchli hamda zaif tomonlari aniqlandi va individual rivojlanish strategiyalarini ishlab chiqish imkoniyati yaratildi. 
O‘qituvchilar uchun darslarni rejalashtirish va baholash jarayoni sezilarli darajada soddalashtirildi, grafik va 
diagrammalar yordamida tezkor qaror qabul qilish imkoniyati kengaydi. Texnik muammolar (internet tezligining 
pastligi, ayrim qurilmalarda tizimning to‘liq ishlamasligi) hamda pedagoglarning texnologik kompetensiyasini 
yanada rivojlantirish zarurligi aniqlandi.

1-jadval: An’anaviy va onlayn monitoring tizimlarini qiyosiy tahlili

Ko‘rsatkich An’anaviy tizim Onlayn monitoring tizimi

Baholash tezligi 1–3 kun Real vaqtda (bir necha soniyada)

Ob’ektivlik darajasi Cheklangan (sub’ektiv) Yuqori (avtomatik algoritm)

Individual tahlil Mavjud emas Har bir o‘quvchi uchun alohida

O‘qituvchi ish yuki Yuqori 30–40% ga kamaytirish mumkin

Natijalar arxivi Qog‘oz shakli Raqamli, qidiruv imkoniyati bilan

Ota-onalar bilan aloqa Oyda bir marta Onlayn, real vaqtda

Rivojlangan xorijiy mamlakatlarda ham maktablarda baholash va nazorat tizimlarini onlayn monitoring qilish 
ishlari jadal rivojlanmoqda. Xususan, Finlyandiyada o‘qituvchi markazida bo‘lgan bosqichma-bosqich integrat-
siya modeli, Estoniyada esa kompleks raqamlashtirish yondashuvi samarali natijalar bermoqda. O‘zbekistonda 
“Raqamli O‘zbekiston - 2030” strategiyasi doirasida umumta’lim maktablarida ham ushbu yo‘nalishda muhim 
qadamlar qo‘yilmoqda.

2-jadval: Onlayn monitoring tizimini joriy etishdagi asosiy muammolar va yechimlar

Muammo Sabab Taklif etilgan yechim

Raqamli infratuzilma yetishmasligi Qishloq maktablarida internet va 
qurilmalar kami

Davlat dasturlari orqali maqsadli 
ta’minlash

Pedagogik kompetensiyaning 
pastligi

O‘qituvchilar texnologiyadan foydalana 
olmasligi Muntazam qayta tayyorlash kurslari

Ma’lumotlar xavfsizligi O‘quvchi shaxsiy ma’lumotlari xavfi Shifrlash va kirish huquqlarini 
cheklash

Akademik halollik muammosi Onlayn sinovlarda ko‘chirib yozish imkoni Proktering va adaptiv savol 
generatsiyasi

Me’yoriy-huquqiy baza yo‘qligi Raqamli baholashni tartibga soluvchi 
qonun yo‘q

Milliy standartlar va qonunchilik 
ishlab chiqish

XULOSA
Tadqiqot natijalariga asoslanib, quyidagi xulosalar shakllantirildi:

1.	 Taklif etilgan onlayn monitoring tizimi an’anaviy baholash usullariga nisbatan 30-40 % samaraliroq bo‘lib, 
o‘quvchilarning bilimini obyektiv va real vaqt rejimida baholash imkonini beradi.

2.	 Tizim o‘qituvchilarning analitik faoliyatini sezilarli darajada yengillashtiradi hamda individual o‘quv trayek-
toriyalarini shakllantirish uchun asos yaratadi.

3.	 Raqamli monitoring nafaqat nazorat vositasi, balki ta’limni individuallashtirish, o‘quvchilarning o‘z-o‘zini 
baholash kompetensiyasini rivojlantirish va o‘quv natijalarini prognozlashni ta’minlaydigan murakkab tizim 
sifatida qaralishi lozim.

4.	 Texnologik, pedagogik va huquqiy muammolarni (infratuzilma, kompetensiya, ma’lumotlar xavfsizligi) 
bartaraf etish kompleks yondashuvni talab qiladi.

Amaliy tavsiyalar:

1.	 O‘zbekiston umumta’lim maktablarida sun’iy intellekt (SI) va onlayn monitoring texnologiyalarini o‘qituv
chilarni qayta tayyorlash dasturlariga majburiy ravishda kiritish;

2.	 O‘zbek tilidagi sifatli adaptiv monitoring kontentini ishlab chiqish maqsadida davlat-xususiy sheriklik 
mexanizmlarini yo‘lga qo‘yish;

3.	 Ta’limda onlayn baholash texnologiyalarini tartibga soluvchi milliy me’yoriy-huquqiy bazani shakllantirish;
4.	 Qishloq maktablarining raqamli infratuzilmasini yaxshilash bo‘yicha maqsadli dasturlar ishlab chiqish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

